
Annotatsiуa: Maqolada O‘zbekistonda barqaror rivojlanish maqsadlarini amalga oshirishda iqtisodiy yondashuv omillari 
muhokama qilingan, barqaror rivojlanishning iqtisodiy yondashuv guruhiga kiruvchi asosiy iqtisodiy indikatorlari tahlil 
qilin gan, mavzu yuzasidan xulosa va tavsiyalar berilgan.

Kalit so‘zlar: barqarorlik hisoboti, barqaror rivojlanish maqsadlari, investitsiyalar, davlat qarzi, iqtisodiyotni transformatsi
yalash, pilot loyihalar.
Abstraсt: The article examines the factors of the economic approach to the implementation of sustainable development 
goals in Uzbekistan, analyzes the main economic indicators included in the group of the economic approach to sustain
able development, and provides conclusions and recommendations on the topic.

Keу words: sustainability report, sustainable development goals, investments, public debt, economic transformation, pilot 
projects.
Аннотация: В статье рассмотрены факторы экономического подхода к реализации целей устойчивого развития 
в Узбекистане, проанализированы основные экономические показатели, входящие в группу экономического под
хода устойчивого развития, даны выводы и рекомендации по теме.

Ключевые слова: отчет об устойчивом развитии, цели устойчивого развития, инвестиции, государственный долг, 
трансформация экономики, пилотные проекты.

K I R I S H
Bugungi globallashuv va iqtisodiy integratsiya sharoitida barqaror rivojlanishga erishish muhim masa

lalardan biri bo‘lib kelmoqda. So‘nggi yillarda barqaror rivojlanish tushunchasi xalqaro hamjamiyatda keng 
muhokama qilinayotgan konsepsiyalardan biri bo‘lishiga qaramasdan, ushbu tushuncha mohiyatini ochib be
ruvchi yagona ilmiy yondashuv shakllanmagan. Tarixan olib qaraydigan bo‘lsak, XVIII asrning birinchi yarmida 
Angliyadagi sanoat inqilobidan keyin insoniyat faol tarzda mashinalarni ishlab chiqarish jarayonida qo‘llay bosh
ladi va bu o‘zgarish barqaror iqtisodiy o‘sish borasidagi g‘oyalarning vujudga kelishiga sabab bo‘ldi. XX asrning 
oltmishinchi yillarigacha tabiiy resurslarning cheklanmagan salohiyatga ega ekanligi to‘g‘risidagi tu shunchalar 
mavjud bo‘lib, nazorat qilinishi imkonsiz deya baholangan ishlab chiqarish jarayoni insoniyatni o‘rab turgan 
muhitni vayron qilishi haqidagi fikrlar mavhum xarakterga ega bo‘lgan.

O‘zbekiston 193 mamlakat bilan bir qatorda BMTning: “2030yilgacha bo‘lgan davrda barqaror rivojlanish 
kun tartibi dasturi”ni amalga oshirishda o‘z majburiyatlarini to‘liq bajarmoqda. Ushbu “kun tartibi”ni izchil amalga 
oshirish bo‘yicha tizimli ishlarni tashkil etish maqsadida O‘zbekiston Respublikasi Prezidentining 2023yil 
11-sentyabridagi PF-158-son “O‘ZBЕKISTON–2030” strategiyasi to‘g‘risidagi Farmoni qabul qilindi. “Barqaror 
rivojlanish maqsadlari”ni mamlakat ehtiyojlariga moslashtirish uchun jiddiy qiziqish va intilishlar natijasi sifa
tida, 2017–2021yillar uchun O‘zbekistonning harakatlar strategiyasi natijalari va hozirda amalga oshirilayotgan 
“2022–2026yillarga mo‘ljallangan Yangi O‘zbekistonning taraqqiyot strategiyasi”ni ko‘rsatish mumkin.

2023-yilda mamlakatda iqtisodiy faollikni ta’minlashga qaratilgan chora-tadbirlarning amalga oshirilishi 
natijasida YAIM o‘sish sur’ati 106,0 foizni tashkil etdi1. O‘zbekiston Respublikasi Prezidentining Farmoni bilan 

1 O‘zbekiston Respublikasi davlat statistika agentligi ma’lumotlari.

tasdiqlangan Yangi O‘zbekistonning taraqqiyot strategiyasida “Inson sha’ni va qadr-qimmati yo‘lida”gi asosiy 
tamoyil xalq farovonligini yanada oshirish, iqtisodiyotni transformatsiya qilish, tadbirkorlikni rivojlantirishni jadal
lashtirish, inson huquq va manfaatlarini ta’minlash va faol fuqarolik jamiyatini shakllantirishni ko‘zda tutadi. Shu 
bilan birga, 2030-yilga borib, aholi jon boshiga daromadlarning 4 000 AQSH dollarigacha o‘sishini ta’minlash 
orqali o‘rta daromadli mamlakatlarning yuqori guruhiga kirish maqsadini o‘z oldiga qo‘yadi.

Hozirgi vaqtda mamlakatning barqaror rivojlanishini ta’minlashga bosqichmabosqich o‘tishning huquqiy, 
institutsional va iqtisodiy asoslari shakllantirilgan.

Jahon bankining 2022yil yanvar oyidagi prognozlariga ko‘ra, O‘zbekiston Yevropa va Markaziy Osiyo 
mintaqasida yetakchi davlat sifatida qayd etilgan bo‘lib, 2022–2023-yillarda yuqori iqtisodiy o‘sish kutilishi aytib 
o‘tilgan edi.

A D A B I Y O T L A R  T A H L I L I
O‘zbekistonning 2030yilgacha barqaror rivojlanish bo‘yicha kelishilgan maqsadli parametrlariga erishish

dagi haqiqiy yutuqlarini ko‘rsatish, alohida maqsad va vazifalarni amalga oshirish ko‘lamini aniqlash, mavjud 
nomutanosiblik va imkoniyatlarni aniqlash, hali amalga oshirilishi kerak bo‘lgan eng muhim qadamlarni aniqlash
dagi ma’lumotlarni tahlil qilishda O‘zbekistonning qonunchilik va me’yoriy hujjatlaridan, BMT hisobotlaridan, 
O‘zbekiston Davlat statistikasi agentligi veb-saytidagi ma’lumotlaridan va boshqa manbalardan foydalanildi.

Barqaror rivojlanish konsepsiyasi bo‘yicha ilmiy tadqiqot olib borgan jahon olimlaridan ingliz olimi T.R.Maltus, 
italyan iqtisodchisi A. Pechchei amerikalik professor D.Meduoz, MDH davlatlari olimlaridan D.A.Kotelnikov, 
L.S.Grinіv va V. G.Gorshkovlarni2 aytib o‘tish mumkin.

T A D Q I Q O T  M E T O D O L O G I YA S I
Mazkur mavzuni yoritishda abstrakt-mantiqiy fikrlash, umumlashtirish, kabi usullardan foydalanilgan.

T A H L I L  V A  N A T I J A L A R  M U H O K A M A S I
Dunyo hamjamiyatining yangi barqaror rivojlanish konsepsiyasi birinchi marotaba 1987yil BMTning Butun

jahon atrof-muhit va rivojlanish bo‘yicha Komissiyasi tomonidan ishlab chiqildi. Mazkur Komissiya o‘zining Gro 
Xarlem Brundtland konsepsiyasi deb nomlangan “Bizning umumiy kelajagimiz” ma’ruzasida3 hozirgi Barqaror 
rivojlanish va uning tizimli indikatorlari avlod odamlarining hayotiy ehtiyojlari qondirilishi, kelasi avlodning 
munosib hayotga bo‘lgan huquqini hisobga olib dunyo ham jamiyatining barqaror rivojlanish konsepsiyasi 
mo delini yaratdi. BMT Bosh Assambleyasining 1989-yil dekabr oyidagi 44/428-sonli rezolyutsiyasida barqaror 
rivojlanish strategiyasini ishlab chiqish maqsadida BMTning maxsus konferensiyasini chaqirish to‘g‘risidagi 
qaror qabul qilindi va u alohida mavzu tariqasida kun tartibiga kiritildi. Barqaror rivojlanish konsepsiyasi dav
latlar va butun dunyo hamjamiyatining xususiyat, mohiyat va tarkibiy jihatdan bir me’yorda (stabil) rivojlanti
ruvchi qarashlar tizimidir.

Barqaror rivojlanishga iqtisodiy yondashuv asosida berilgan ta’rif “XXI asr kun tartibi”da keltirilgan bo‘lib, 
unga ko‘ra: “barqaror rivojlanish bu insoniyatning oldinga qarab intilish modeli bo‘lib, bunda xozirgi avlod ehtiy
ojlarini qondirish va kelajak avlodni bunday imkoniyatdan mahrum bo‘lmasligini ta’minlashdir”4. Barqaror rivoj
lanish aholi ehtiyojlarini qondirish uchun ijtimoiy iqtisodiy rivojlanish masalalarini mutanosib hal qilishni ta’min
laydigan, atrof-muhit va tabiiy resurslar salohiyatini saqlab qolishga qaratilgan rivojlanish sanaladi. Barqaror 
rivojlanishga iqtisodiy, ijtimoiy va ekologik yondoshuv nuqtai-nazaridan turli ta’riflar keltirilgan. Bizning tadqiqot 
mavzuimizda barqaror rivojlanishning ko‘proq iqtisodiy tomonlariga e’tibor qaratildi. Bizning fikrimizcha, turli 
yondashuvlar asosida berilgan ta’riflardan kelib chiqqan holda, barqaror rivojlanishga quyidagicha ta’rif kelti
rish mumkin: “Barqaror rivojlanish bu jamiyat va undagi har bir jismoniy va yuridik shaxslar ehtiyojlarini atrof-
muhitga zarar yetkazmagan holatda va tabiiy resurslardan oqilona foydalanish asosida qondirishga qaratilgan, 

2 Мальтус, Т.Р. Опыт о законе народонаселения // Перевод с англ. И.А. Вернера. – М., 1895. – 320 с., Роом, Л.А. Сознание 
– решающий фактор реализации концепции устойчивого развития на современном этапе развития общества / Л.А. Роом 
// Исторические, философские, политические и юридические науки, культурология и искусствоведение. Вопросы теории и 
практики. – 2009. – № 2. – С. 75., Медоуз, Д.Х. Пределы роста / Д.Х. Медоуз; пер. с анг.; предисл. Г.А. Ягодина. – М: Изд-во 
МГУ. – 1991. – 208 с., Котельников, Д.А. Интеграция России в процесс достижения устойчивого развития: анализ проблем 
и перспектив / Д.А. Котельников // Потенциал и перспектива современной науки: материалы III Всероссийской научно-
практической конференции (19 января 2016). – Геленджик: Кубанский гос. ун-т, 2016. – С. 105-113., Гринів Л. С. Концептуальні 
засади просторової парадигми екологічно збалансованої економіки / Л. С. Гринів // Регіональна економіка. – 2001. – № 4. – С. 
54–63., Горшков В. Г. Физические и биологические основы устойчивости жизни / В. Г. Горшков. – М. : ВИНИТИ, 1995. – 256 с

3 www.unep.org – BMTning atrof-muhit dasturi bo‘yicha sayti
4 Декларация тысячелетия Организации Объединенных Наций. Электрон манзил: https://www.un.org/ru/documents/decl_conv/

declarations/summitdecl.shtml

rivojlanish davrida yuzaga kelishi mumkin bo‘lgan tabiiy va iqtisodiy resurslar taqchilligi bilan bog‘liq xavflarni 
oldini olishni maqsad qilgan kompleks rivojlanishdir”.

Milliy barqaror rivojlanish sohasidagi maqsad va vazifalarni amalga oshirishda iqtisodiy indikatorlar sifatida 
iqtisodiy rivojlanish holatini aks ettiruvchi maqroiqtisodiy ko‘rsatkichlar, mineral resurslar zahirasi va umumiy 
iste’mol (masalan, aholi jon boshiga yillik energiya sarfi), moliyaviy resurslar va ulardan foydalanish mexanizm
lari ko‘rsatkichlarini misol keltirish mumkin.

1-jadval: Iqtisodiy rivojlanish holatini aks ettiruvchi maqroiqtisodiy ko‘rsatkichlar5

Ko‘rsatkichlar 2021-yil 2022-yil 2023-yil

Aholi jon boshiga YAIM (AQSH dollari) 1983,0 2254,9 2495,6

Aholi jon boshiga YAIM o‘sish sur’ati (%) 105,3 103,5 103,8

YAIMda eksport ulushi (%) 23,8 24,5 26,9

YAIMda investitsiya ulushi (%) 32,4 29,7 33,0

1jadval ma’lumotlaridan ko‘rinadiki, aholi jon boshiga yalpi milliy mahsulot ko‘rsatkichida o‘sish kuzatil
moqda, jumladan, 2021-yilda ushbu ko‘rsatkich jon boshiga 1983,0 AQSH dollarini tashkil qilgan bo‘lsa, 2023-
yilga kelib 2495,6 AQSH dollariga yetgan bo‘lib, 2021-yilga nisbatan 1,25 martaga oshgan. Yalpi ichki mahsu
lotda eksport ulushida ham o‘sish kuzatilmoqda va bu asosan mamlakat iqtisodiyotiga investitsiyalarning jalb 
qilinishi bilan asoslanadi. Halqaro valyuta fondi talablari asosida, O‘zbekistonda 2030-yilga borib, aholi jon 
boshiga daromadlarning 4 000 AQSH dollarigacha o‘sishini ta’minlash orqali o‘rta daromadli mamlakatlarning 
yuqori guruhiga kirish maqsadini o‘z oldiga qo‘ygan.

Ikkinchi muhim iqtisodiy indikatorlar guruhida aholi jon boshiga energiyaning yillik sarfi ko‘rsatkichi muhim 
ahamiyatga ega.

2-jadval: Dunyo mamlakatlari va O‘zbekistonning aholi jon boshiga energiya sarfi (Dj)6

Dunyo mamlakatlari va mintaqalar 2018-yil 2019-yil 2020-yil 2021-yil 2022-yil

Shimoliy Amerika 241.7 238.1 219.5 229.6 235.6

Markaziy Amerika 56.6 55.6 51.0 54.7 56.5

Yevropa 127.8 125.6 117.1 122.6 118.0

MDH 160.2 158.6 153.3 165.0 154.9

Sharqiy Osiyo 140.2 138.9 133.5 136.5 140.4

Afrika 15.1 15.1 13.9 14.5 14.2

Osiyo va Tinch okeani 59.8 61.2 60.5 63.4 64.4

O‘zbekiston 59.2 58.4 57.1 59.6 60.9

Yuqoridagi jadval ma’lumotlaridan xulosa qilib aytish mumkinki energiya iste’moli Shimoliy Amerika mint
aqasida eng yuqori bo‘lib (2022 -yilda 235.6 Dj), quyi ko‘rsatkichlar Afrika mintaqasiga (2022- yilda 14.2 Dj) 
to‘g‘ri kelgan. O‘zbekistonda esa mazkur ko‘rsatkich 2022 yilda 60,9 Dj ni tashkil qilib, umumiy xolatda nisbatan 
ko‘tarilgan tendensiyani qayd etgan.

Binobarin, O‘zbekiston ham energiya ishlab chiqarish va foydalanish usullarini o‘zgartirishi kerak. So‘nggi 
10 yil ichida mamlakat bo‘ylab keng qo‘llamda pilot loyihalari ishlab chiqilishi lozim.

Uchinchi muhim iqtisodiy indikatorlar guruhiga kiruvchi ko‘rsatkichlardan biri bu davlat qarzlari va ularga 
xizmat ko‘rsatishni samarali boshqarish hisoblanadi.

Davlat qarzini makroiqtisodiy barqaror darajada saqlash va uni samarali boshqarish yuzasidan amalga 
oshirilayotgan choralar hamda milliy valyuta almashuv kursining barqarorligi sharoitlarida respublika iqtisodi
yotining yuqori sur’atlar bilan o‘sishining ta’minlanishi natijasida 2021-yildan boshlab davlat qarzining YAIMga 
nisbati barqarorlashishi kuzatilmoqda.

5 O‘zbekiston Respublikasi davlat statistika agentligi ma’lumotlari.
6 bp Statistical Review of World Energy 2023 ma’lumotlari asosida muallif tomonidan tuzildi.

2017y. 2018y. 2019y. 2020y. 2021y. 2022y.

 Davlat tashqi qarzi  Davlat ichki qarzi  Davlat qarzi YAIMga nisbatan, foizda
1-rasm: O‘zbekiston Respublikasi davlat qarzi dinamikasi

Xususan, davlat qarzining YAIMga nisbati 2022-yil boshida 38,0 foizdan 2023-yilning 1-yanvar holatiga 
36,4 foizgacha pasaydi. Davlat qarzi 2022-yil davomida 2,9 mlrd. dollarga oshgan bo‘lsa-da, AQSH dollari 
hisobida yalpi ichki mahsulot tez suratlarda, ya’ni 11,1 mlrd. dollarga o‘sganligi tufayli davlat qarzining YAIMga 
nisbati pasaygan.

So‘nggi yillarda davlat qarzini mo‘tadil darajada saqlash va samarali boshqarish yuzasidan amalga 
oshirilayotgan choralar hozirda o‘z samarasini bermoqda.

X U L O S A  V A  K T A K L I F L A R
Barqaror rivojlanish maqsadlarini amalga oshirishda qo‘shimcha moliyalashtirishga bo‘lgan ehtiyojni qondi

rish davlat va xususiy investitsiyalarni sezilarli darajada oshirishni talab qiladi. Aksariyat choratadbirlar mavjud 
dasturlarni kengaytirish yoki yangi dasturlarni yaratish orqali davlat xarajatlarini ko‘paytirishni, shuningdek, 
xusu  siy biznesni barqaror rivojlanish maqsadlariga erishish uchun rag‘batlantirishni kengaytirishni o‘z ichiga 
oladi. Umuman olganda, barqaror rivojlanish maqsadlarini moliyalashtirish holatini yaxshilash bir qator soha
larda choratadbirlar amalga oshirishni talab etadi, bulardan: – davlat tomonidan moliyalashtirishning resurs 
bazasini kengaytirish maqsadida davlat daromadlari hajmini oshirish hamda davlat mablag‘larini rejalashtirish 
va sarflash samaradorligini oshirish; – xususiy sektorning rivojlanishi uchun shart-sharoitlarni yaxshilash orqali 
uning ishtiroki salohiyatini kengaytirish, shuningdek, barqaror rivojlanish maqsadlariga erishishni moliyalashti
rishda (birgalikda moliyalashtirishda) ishtirok etishni rag‘batlantirish; – davlat-xususiy sherikchiligi xilma-xilligini 
kengaytirish va faolligini oshirish, investitsiyalar oqimini oshirish hisoblanadi.

2. O‘zbekistonning 2030-yilgacha barqaror rivojlanish sohasidagi milliy maqsad va vazifalarni amalga oshirish to‘g‘risida 

hisoboti. Toshkent2023yil.
3. O‘zbekiston Respublikasi davlat qarzi holati va dinamikasi sharhi. Iqtisodiyot va moliya vazirligi. Toshkent-2022-yil.
4. Мальтус, Т.Р. Опыт о законе народонаселения // Перевод с англ. И.А. Вернера. – М., 1895. – 320 с., 

